
1. Oqaluuserisassat akuerineqarneri  
Akuersissutigineqarpoq. 

2. Ilisimatitsissutit 

2.1 Inuit innarluutillit suliffillit 
Innarluutilinnut tarnikkut nappaatilinnullu Immikkoortortaqarfimmi fagchefi Mathias Knude 

Brusgaard inuit innarluutillit kommunimi suliffillit pillugit saqqummiivoq, innersuussutigalugu ulloq 

13. apriili 2023-mi ataatsimiinnermi aalajangerneq.  

Illersugaasumik sulineq aamma sammisaqartitsinermut aningaasarsiat 

Fagchefip illersugaasumik sulinerup aamma sammisassaqartitsinermut aningaasarsiat 

assigiinngissusaat nassuiaatigaa. 

Sammisaqartitsinermut aningaasarsiat tassaapput aningaasarsiat innuttaasoq arlaannik 

suliaqaraangami suliffeqarfimmilu akuugaangami pisartagai.  

Suliffiit illersugaasut innuttaasunut annertuumik timikkut tarnikkulluunniit piginnaanikitsunut 

naatsorsuussaapput, taakkulu sullivinni illersugaasuni imaluunniit suliffinni illersugaasuni 

ingerlanneqarsinnaapput. Fagchefimit ilisimatitsissutigineqarpoq, kommune sullivinnik 

illersugaasunik imaluunniit suliffinnik illersugaasunik peqanngitsoq. Inuit innarluutillit 

tapersersorneqarnissaannut Namminersorlutik Oqartussat nalunaarutaat nr. 29, 7. august 2020-

meersumi § 17 imm. 2 innersuussutigalugu sullivinnik illersugaasunik aamma suliffinnik 

illersugaasunik kommune pilersitsisinnaavoq ingerlatsisinnaallunilu, taakkunani sulineq 

ingerlanneqarsinnaalluni.  

Piginnaanngorsaaqqinneq tassaavoq immikkut atukkat tunngavigalugit atorfinitsitsineq, tassanilu 

innuttaasut inuussutissarsiornermik ingerlatsisinnaasutut ukiullit, inuussutissarsiuteqarsinnaanerat 

killeqartut, suliffeqarnermut attassinissaq imaluunniit sulilersitsinissaq siunertaralugu, 

neqerooruteqarfigineqartarput. Majorianit innuttaasoq piginnaanngorsaaqqinnissamut 

neqeroorfigineqarsinnaanersoq naliliisoqartarpoq. Inuit innarluutillit pillugit Siunnersuisooqatigiinnit 

kissaatigineqarpat tamanna pillugu Suliffissarsiuussisarfimmit fagchefi saqqummiinissaanut 

aggersarneqarsinnaavoq. 

Suliffigisinnaasatut periarfissanut orniguttarneq 

Najugaqatigiiffinni/najugaqarfinni ataasiakkaani aqutsisut ilaatigut najugaqartoq 

suliffissarsiorneranik ikiorneratigut najugaqartut inuunerat nammineersinnaassusaallu 

pitsaanerulersinnissaat pillugu tapersersuinissamut akisussaasuupput. Innuttaasup 

sulilernissaanut sulisut akisussaasuunngillat, suliffissarsiornerannulli tapersersuisussaallutik. 

Meeqqanut innarluutilinnut 18-it inorlugit ukiulinnut angajoqqaat aamma innuttaasunut 

innarluutilinnut nammineersinnaajunnaarsitaasimasunut angajoqqaatut oqartussaassusillit 

kommunimi immikkoortortaqarfimmut eqqortumut ujartuissallutik attaveqassallutillu 

akisussaaffigaat, tassunga ilanngullugu suliffissatut periarfissanik ujartuinermut tunngatillugu 

ikiuinissamut.  

Innuttaasut inersimasut innarluutillit, najugaqarfinni najugaqanngitsut, namminneq suliffissatut 

periarfissanut tunngatillugu namminneq sullissisuminnut saaffiginninnissamut akisussaaffeqarput. 

Ikorfartorteqarunik ikorfartortip suliassaasa ilagaa tamatuminnga tapersersuisuussalluni, tassa 

iliuusissatut pilersaarummi ilaatinneqarpat. 

Siunnersuisoqatigiit innersuussutaat 

Inuit innarluutillit pillugit Siunnersuisooqatigiit Suliffeqarnermut Isumaginninnermullu 

Ataatsimiititamut inassuteqaatigaa, sullivinnik illersugaasunik pilersitsisoqassasoq  

Ilanngussat 

1. Inuit innarluutillit pillugit Siunnersuisooqatigiinnut saqqummiineq - sammisaqartitsinermut 

aningaasarsiat 

 

2.2 Saaffiup ataasinnaanissaanut tunngavik 
Innarluutilinnut tarnikkut nappaatilinnullu Immikkoortortaqarfimmi fagchefi Mathias Knude 

Brusgaard saaffiup ataasinnaanissaanut tunngavik/inuit innarluutillit pillugit ataqatigiissaarisarfik 

pillugu saqqummiivoq, innersuussutigalugu ulloq 13. apriili 2023-mi ataatsimiinnermi 

aalajangerneq.  

Inuit innarluutillit pillugit ataqatigiissaarisarfimmik pilersitsineq 

Fagchefip oqaluttuaraa, Kommunalbestyrelsip 2022-mi novembarip ulluisa 29-anni 

Suliffeqarnermut Isumaginninnermullu Ingerlatsivimmit inuit innarluutillit pillugit suliassaqarfimmi 

ataqatigiissaarisarfimmik pilersitsinissamut suliaq nanginneqassasoq akuersissutigigaa.  

Inuit innarluutillit pillugit ataqatigiissaarisarfiup ilaatigut inuit innarluutillit pillugit ingerlatsinermik 

ataqatigiissaarinermik siuariartortitsinissamillu, pingaartumik kommunip ingerlatsiviisa 

immikkoortortaqarfiisalu akornanni allaffissornikkut ikaarsaariarfiusunnut tunngatillugu, 

qulakkeerinninnissaq siunertaraa.  

Inuit innarluutillit pillugit ataqatigiissaarisarfik suli pilersinneqanngilaq. Inuit innarluutillit pillugit 

ataqatigiissaarisarfimmut aqutsisumik ataatsimik sulisunillu pingasunik sulisussarsiortoqarpoq, 

taakkulu immikkoortortaqarfimmut nutaamut pingaarnertut suliassanik suleriaatsinillu 

ineriartortitseqataassapput.  

Saaffiup ataasiinnaanissaanut tunngatillugu sunniuteqarsinnaaneq peqataatitsinerlu 

Inuit innarluutillit pillugit Siunnersuisooqatigiinni siulittaasup Kommunalbestyrelsip 2022-mi 

novembarip ulluisa 29-anni aalajangiinnginnerani suliap ingerlanneqarnerata nalaani 

siunnersuisooqatigiit tusarniaavigineqarsimannginnerat sakkortuumik uparuarpaa. Inuit innarluutillit 

pillugit Siunnersuisooqatigiit ileqqoreqqusaani §3 innersuussutigalugu inersimasut innarluutillit 

pillugit suliniutinik pingaarutilinnik aalajangiisoqartinnagu siunnersuisooqatigiit 

tusarniaavigineqartartussaapput. 

Inuit innarluutillit pillugit Siunnersuisooqatigiit siunissami inuit innarluutillit pillugit 

ataqatigiissaarisarfiup suleriaasissaminik aaqqissuussinissaa pillugu annertunerusumik 

paasisaqarusullutillu sunniuteqaqataanissartik kissaatigaat.  

Systemimut isertaatit 

Inuit innarluutillit pillugit Siunnersuisooqatigiit inuit innarluutillit pillugit ataqatigiissaarisartut 

immikkoortortaqarfiit ingerlatsiviillu akornanni inuit innarluutillit pillugit sulianut systemikkut 

isertaateqarnissaat pingaaruteqartoq, taamalu saaffiginnittoqarnerani suliap ingerlarnga ataatsimut 

takuneqarsinnaanissaa, pingaaruteqartoq ersarissarpaat. Tamanna immikkoortortaqarfiit akornanni 

inunnut ataasiakkaanut tunngassuteqartunik paasissutissanik isertuussassanik 

avitseqatigiinnissamut tunngatillugu innuttaasunit pineqartunit akuersissuteqartarnissamik 

piumasaqaatinik kinguneqassaaq.  

Siunnersuisoqatigiit innersuussutaat 

Inuit innarluutillit pillugit Siunnersuisooqatigiit inassuteqaatigaa, inuit innarluutillit pillugit 

ataqatigiissaarisarfiup innuttaasut pillugit suliap ingerlanneqartarnerinut quppersakkamik 

suliaqarnissaa. 

Inuit innarluutillit pillugit Siunnersuisooqatigiit innersuussutigaat, kommunip immikkoortortaqarfiisa 

akornanni sulianik imminnut attuumassuteqartunut tunngatillugu suleqatigiinnermi suleriaasissanik 

suliaqartoqassasoq.  

Ilanngussat 

1. Inuit innarluutillit pillugit Siunnersuisooqatigiinnut saqqummiineq - Onedoor 

 

3. Immikkoortut aalajangiiffigisassat 
Soqanngilaq 

 

4. Anguniakkat 

4.1  Siunnersuisooqatigiit pingaarnertut susassaqarfii pillugit killiffik 
Immikkoortoq naammassillugu oqaluuserineqanngilaq, tullianilu Inuit innarluutillit pillugit 
Siunnersuisooqatigiit ataatsimiinnissaannut oqaluuserisassanut ilanngunneqassaaq. 

 
Inuit innarluutillit pillugit Siunnersuisooqatigiit 2022-mi novembarip ulluisa 17-ianni ataatsimiinnerat 
innersuussutigalugu siunnersuisooqatigiit sulinissaannut pingaarnertut susassaqarfiit pingasut 
tassaapput: 
1. Sulinissamut ilinniagaqarnissamullu periarfissaqarneq  

2. Kikkut tamarmik naleqquttumik ineqarnissamik pisinnaatitaaffeqarnerat  

3. Kommunip aamma inuit innarluutillit peqatigiiffiisa akornanni qaninnerusumik suleqateqarneq  
 

5. Taasariaqartut allat 

5.1 Kalaallit Nunaanni STU-miittalernissamik pilersitsinissaq 
Inuit innarluutillit pillugit Siunnersuisooqatigiinni ilaasortat Arnajaaq Lynge aamma Cecilie Marie 

Hardenberg Kalaallit Nunaanni innuttaasunut innarluutilinnut ilinniarfeqanngimmat STU-mik 

ingerlatsiffiusinnaasumik imaluunniit neqeroorummik assigisaanik pilersitsinissamut periarfissanik 

paasissutissanik annertunerusumik pissarserusupput. 


